
 

 

 
 

G‘olib deb topilgan Aksiya ishtirokchisiga qo‘yiladigan talablar va 

sovrinlarni topshirish shartlari 
 

1. Sovrin faqat “UZTELECOM” mobil aloqa xizmatlari boʻyicha shartnoma tuzilgan, g‘olib deb 

topilgan Aksiya ishtirokchisiga beriladi. 

 

2. Pullik sovrinni olish uchun talab qilinadigan hujjatlar ro‘yxati: 

- pasport/ID-karta; 

- g‘olib deb topilgan Aksiya ishtirokchisi nomiga rasmiylashtirilgan plastik kartaning to‘liq 

rekvizitlari ko‘rsatilgan bank tomonidan berilgan ma’lumotnoma (plastik karta raqami, MFO, 

STIR, tranzit hisob raqami va bank filiali yoki boʻlinmasining nomi); 

- Soliq qo‘mitasining ma’lumotlar bazasida JShShIR mavjud bo‘lmagan holatlarda hududiy 

migratsiya va fuqarolikni rasmiylashtirish boshqarmasi (pasport stoli)dan JShShIR ro‘yxatdan 

o‘tkazilganligi to‘g‘risida guvohnoma; 

- g‘olib deb topilgan Aksiya ishtirokchisi chet el fuqarosi bo‘lsa, O‘zbekiston Respublikasi 

Davlat soliq qo‘mitasi tomonidan uning rezidentligi to‘g‘risida berilgan sertifikat. 

 

3. Agar g‘olib deb topilgan Aksiya ishtirokchisi biror-bir sababga ko‘ra mukofotlash va pullik 

sovrinni topshirish jarayonida shaxsan qatnasha olmasa, u boshqa jismoniy shaxsga (vakilga) 

mukofotlash jarayonida ishtirok etish va sovrinni qabul qilish uchun hujjatlarni 

rasmiylashtirishga tegishli ishonchnoma berishi mumkin. Bunda, vakil quyidagi hujjatlarni 

taqdim etishi kerak: 

- pasport / vakilning ID-kartasi; 

- g‘olibning pasporti/ID-kartasi nusxasi; 

- sovrinni olish va sovrinni olish bilan bog‘liq hujjatlarni imzolash huquqini beruvchi notarial 

ravishda tasdiqlangan ishonchnoma; 

- g‘olib deb topilgan Aksiya ishtirokchisi nomiga rasmiylashtirilgan plastik kartaning to‘liq 

rekvizitlari ko‘rsatilgan bank tomonidan berilgan ma’lumotnoma (plastik karta raqami, MFO, 

STIR, tranzit hisob raqami va bank filiali yoki boʻlinmasining nomi); 

- talabga ko‘ra yuqorida ko‘rsatilgan boshqa hujjatlar. 

 

4. Hujjatlar g‘oliblar e‘lon qilingan kundan boshlab 10 ish kunidan kechiktirmay taqdim etiladi. 

Pullik sovrilar g‘oliblarning barcha zarur hujjatlari o‘z vaqtida olinganidan so‘ng Kompaniya 

tomonidan tekshirilgan kundan boshlab 30 (bank) kun ichida g‘oliblarning shaxsiy bank hisob 

raqamiga o‘tkaziladi. Kompaniya sovrinlarni muddatidan oldin berish huquqini o‘zida saqlab 

qoladi. G‘olib Toshkent shahrida yashamasa, Kompaniya g‘olibning Toshkent shahriga kelib-

ketishi, mehmonxonada yashashi va ovqatlanishi bilan bog‘liq har qanday xarajatlarni, 

shuningdek, safari bilan bog‘liq boshqa barcha xarajatlarni to‘lash majburiyatini o‘z zimmasiga 

olmaydi. G‘oliblar biror-bir sababga ko‘ra sovrinlarni olishga da‘vo qilmasa yoki sovrinni 

olishdan bosh tortsa, Kompaniya Aksiya boʻyicha sovrin oluvchi g‘oliblarning umumiy sonini va 

Sovrinli jamg‘armani mos ravishda kamaytirish huquqini o‘zida saqlab qoladi. Bunda, g‘olibni 

takroran aniqlash amalga oshirilmaydi. 

 

 

 



 

 

5. Kompaniya g‘olibga mukofot berishni rad etish huquqini o‘zida saqlab qoladi, agar: 

- g‘olib yutuq haqida xabar berilgan kundan boshlab 10 ish kuni mobaynida Kompaniyaga 

murojaat qilmagan bo‘lsa; 

- sovrin e‘lon qilingan paytdan boshlab 10 ish kuni ichida g‘olib talab qilinadigan hujjatlarni 

taqdim etmasa yoki taqdim etilgan hujjatlar Aksiya va O‘zbekiston Respublikasining amaldagi 

qonunchiligi talablariga mos kelmasa; 

- g‘olib sovrinlarni olishda imzo qo‘yishdan va/yoki boshqa yuridik ahamiyatga ega boʻlgan 

harakatlarni, shu jumladan zarur hujjatlarni taqdim etishdan bosh tortsa; 

- g‘olibni sovrin berilishi haqida xabardor qilishning iloji yo‘qligi - g‘olibning abonent raqami 

bloklangan va/yoki tarmoq qamrovi zonasidan tashqarida bo‘lsa yoki Kompaniyaga bog‘liq 

bo‘lmagan boshqa sabablarga ko‘ra, g‘olib qoʻngʻiroqqa javob bermasa va / yoki aloqaga 

chiqmasa; 

- g‘olib tomonidan Aksiyada ishtirok etish shartlarini buzish holatlari aniqlansa; 

- g‘olib nazarda tutilgan barcha talab va shartlarga rioya qilmasa. 

 

6. Pullik sovrinlarni g‘oliblarga topshirish naqd pulsiz shaklda, to‘lov vaqtida O‘zbekiston 

Respublikasining amaldagi qonunchiligiga muvofiq barcha soliqlar ushlab qolingan holda, 

g‘olibning bank hisob raqamiga o‘tkazish yo‘li bilan amalga oshiriladi. 

 

7. Kompaniya quyidagilar uchun javobgar bo‘lmaydi: 

- ishtirokchilarning Kompaniya tomonidan rasmiy veb-sayda joylashtirilgan g‘oliblar ro‘yxati 

bilan tanishishning imkoniyati yo‘qligi; 

- ishtirokchilarning aybi bilan yoki ishtirokchi va/yoki Kompaniyaga bog‘liq bo‘lmagan boshqa 

sabablarga ko‘ra sovrinlarni olish uchun zarur bo‘lgan ma’lumotlar/hujjatlarning 

olinmaganligi/kechiktirib olinganligi; 

- ishtirokchilar tomonidan nazarda tutilgan talablarni bajarmaslik (o‘z vaqtida bajarmaslik); 

- Sovrinlar talab qilinmaganligi yoki rad etilganligi sababli g‘oliblar sovrinlarni olmaganligi; 

- uchinchi shaxslarning aybi bilan va/yoki fors-major holatlari tufayli g‘oliblarga sovrinlarni 

topshirish bo‘yicha o‘z majburiyatlarini bajara olmaganligi uchun. 

 

8. Aksiyada ishtirok etish orqali ishtirokchi: 

- ushbu Qoidalar bilan to‘liq tanishganligini va ular bilan roziligini tasdiqlaydi; 

- to‘g‘ridan-to‘g‘ri efir vaqtida uning to‘liq ismi-sharifi, abonent raqami ommaviy ravishda e’lon 

qilinishiga roziligini tasdiqlaydi; 

- foto va videosurat olinishida ishtirok etishga hamda g‘olibning suratini ijtimoiy tarmoqlarda 

keyinchalik e’lon qilinishi va tarqatilishiga roziligini tasdiqlaydi; 

- Kompaniya tomonidan shaxsiy ma’lumotlari to‘planishi, qayta ishlanishi va saqlanishiga 

roziligini tasdiqlaydi. 

Aksiyani o‘tkazish bilan bog‘liq barcha nizolar muzokaralar yo‘li bilan hal qilinishi 

kerak. Nizo yuzaga kelgan kundan boshlab 60 kalendar kun ichida muzokaralar oʻtkazish yo‘li 

bilan kelishuvga erishishning iloji bo‘lmasa, nizo Fuqarolik ishlari bo‘yicha O‘zbekiston 

Respublikasi Toshkent shahar _______________ tumanlararo sudida ko‘rib chiqilishi lozim. 


